
	DIKSHA एप कैसे डाउनलोड करें?

	विकल्प 1: अपने मोबाइल ब्राउज़र पर diksha.gov.in/app टाइप करें।
विकल्प 2: Google Play Store में DIKSHA NCTE ढूंढ़े एवं डाउनलोडबटन पर 
                    tap करें।
	


मोबाइल पर QR कोड का उपयोग कर डिजिटल विषय वस्तु कैसे प्राप्त करें
	DIKSHA को लांच करें—> App की समस्त अनुमति को स्वीकार करें—>उपयोगकर्ता Profile का चयन करें



	

	

	


	पाठ्यपुस्तक में QR Code कोScan करने के लिए मोबाइल मेंQR Code tap करें।
	मोबाइल को QR Code पर केन्द्रित करें।
	सफलScan के पश्चातQR Code से लिंक की गई सूची उपलब्ध होगी



डेस्कटॉप परQR Codeका उपयोग कर डिजिटल विषय-वस्तु तक कैसे पहुँचें

1-QR Code के नीचे 6 अंकों काAlpha
Numeric Codeदिया गया है।

ब्राउजर में diksha. gov.in/cgटाइप करें।

	[image: ]
सर्च बार पर 6 डिजिट का QR
CODE टाइप करें।
		[image: ]
प्राप्त विषय-वस्तु की सूची से चाही गई विषय-वस्तु पर क्लिक करें।

प्राक्कथन
)
	गणित का उपयोग मात्र एक विषय के रूप में पढ़ने तक ही सीमित नहीं है, परंतु अन्य विषयों को समझने में भी इसकी महत्वपूर्ण भूमिका है। कक्षा छः में गणित पढ़ने का मुख्य उद्देश्य व्यापीकरण को समझने के साथ-साथ ज्यामिति की विभिन्न आकृतियों के गुणों को  जानना, ऋणात्मक संख्या की समझ पैदा करना एवं दैनिक जीवन से संबंधित परिस्थितियों में अब तक समझे गए गणित का उपयोग करना है।
	गणित कोई बताने या समझाने का विषय नहीं है। गणित सीखने के लिए स्वयं के दिमाग में ढाँचा बनाना पड़ता है। यह ढाँचा स्वंय कई प्रकार की समस्याओं को हल करने से मजबूत होता है। 
	इस पुस्तक में भी यही प्रयास किया गया है कि गणित की अवधारणाओं को छात्र स्वयं बना सकें तथा इन अवधारणाओं को वातावरण से जोड़कर जीवन के अन्य क्षेत्रों में भी उपयोग कर सकें। इस उद्देश्य को प्राप्त करने के लिए छात्र पुस्तक को ध्यान से पढ़ने के साथ-साथ दिये गये सभी क्रियाकलापों को स्वयं करके उनसे निष्कर्ष प्राप्त करने का प्रयास करें तथा किए गये क्रियाकलापों का लिखित अभिलेख भी रखें। 
	गणित हल करने की जिन प्रक्रियाओं का हम उपयोग करते हैं प्रायःउन सभी में एक विशेष पैटर्न होता है इन्हीं पैटर्नो का उपयोग कर गणित हल करने के नए तरीके भी ढूढ़े जा सकते हैं। इसी क्रम में वैदिक गणित की कुछ विधियाँ हम इस पाठ्यपुस्तक में प्रस्तुत कर रहे हैं। आशा है गणित के विद्यार्थी इसका आनंद उठाएँगे। कक्षा-6 में वैदिक गणित की जिन विधियों का हम उपयोग करेंगे उस पर काम करने के पहले कुछ और चीजें सीखनी पड़ेंगी। इन्हें हमने परिशिष्ट में रखा है। इन्हें पहले सीख लेना उपयुक्त होगा।
	कोई भी पुस्तक अपने आप में पूर्ण नहीं होती। इस पुस्तक को समझने में जो भी कठिनाइयाँ हों, उसे यदि परिषद् के ध्यान में लाया जाएगा तो आने वाले संस्करणों में उसे सुधारा जा सकेगा, जो प्रदेश के समस्त छात्रों के हित में होगा।
	स्कूल शिक्षा विभाग एवं राज्य शैक्षिक अनुसंधान और प्रशिक्षण परिषद्, छ.ग. द्वारा शिक्षकों एवं विद्यार्थियों में दक्षता संवर्धन हेतु अतिरिक्त पाठ्य संसाधन उपलब्ध कराने की दृष्टि से Energized Text Books एक अभिनव प्रयास है, जिसे ऑन लाईन एवं ऑफ लाईन (डाउनलोड करने के उपरांत) उपयोग किया जा सकता है। ETBs का प्रमुख उद्देश्य पाठ्यवस्तु के अतिरिक्त ऑडियो-वीडियो, एनीमेशन फॉरमेट में अधिगम सामग्री, संबंधित अभ्यास, प्रश्न एवं शिक्षकों के लिए संदर्भ सामग्री प्रदान करना है।
	इस पुस्तक के लेखन में हमें विभिन्न शासकीय और अशासकीय विद्यालयों के शिक्षकों, जिला प्रशिक्षण संस्थानों, महाविद्यालयों के आचार्यों, स्वयं सेवी संस्थाओं तथा प्रमुख नागरिकों का मार्गदर्शन एवं सहयोग मिला है। हम उनके प्रति अपना हार्दिक आभार व्यक्त करते हैं।
	हम पुनः राज्य के प्रबुद्ध वर्ग से निवेदन करते है कि इस संस्करण को स्थायी रूप देने के पूर्व वे इसमें आवश्यक संशोधन के सुझाव परिषद् को अवश्य भेजें जिससे इस पुस्तक में सुधार किया जा सके।
संचालक
राज्य शैक्षिक अनुसंधान और प्रशिक्षण परिषद्
छत्तीसगढ़, रायपुर

गणित क्या है?	
	गणित अध्ययन की वह शाखा है, जिसके अन्तर्गत मोटे तौर पर संख्याओं, उनके गुणों व पारस्परिक संबंधों के साथ-साथ, आस-पास के स्थान की समझ को व्यवस्थित कर उसमें सर्वांगसमता, कोण व अंकन, परिमाण तथा अन्य इसी प्रकार के मापों का अध्ययन किया जाता है। इसका उपयोग न केवल अध्ययन-अध्यापन के सभी क्षेत्रों के अध्ययन में अनिवार्य तथा महत्वपूर्ण अंग होता है, वरन् सामान्य जीवन में भी इनकी अहम भूमिका है। इसलिए गणित अध्ययन-अध्यापन में प्राथमिक स्तर से ही अध्ययन का अनिवार्य अंग रहा है। सामान्य तौर पर गणित सीखने के लिए ठोस वस्तुओं व अनुभवों से शुरू करके अमूर्त विचारों को समझकर उनके साथ आगे बढ़ना होता है। गणित विषय चरण दर चरण बढ़ता है और इसे बढ़ने में प्रत्येक स्तर पर अवधारणाओं का और  ज्यादा व्यापीकरण होता रहता है। 
भाषा व गणित सीखने का सम्बन्ध/तर्क/सिद्ध करने का अर्थ
	गणित सीखने की प्रक्रिया में भाषा का उपयोग बहुत महत्वपूर्ण है। गणितीय तर्कों व धारणाओं को समझने व व्यक्त करने के लिए भाषा आधार है। भाषा गणितीय अवधारणाओं को कुछ हद तक मूर्त बनाने में भी योगदान करती है। क्रमबद्ध तार्किकता विकसित करना व उसके उपयोग का आधार भी भाषा है और यह गणित सीखने व उसके उपयोग के लिए अत्यंत आवश्यक हे। गणित का सबसे प्रमुख पहलू है मान्यताओं व धारणाओं के आधार पर सिद्ध किए जा सकने वाले कथनों का एक ढाँचा खड़ा करना व उनका उपयोग करना। इस प्रकार गणित को संरचित करने का आधार तार्किकता है। बच्चों को इसकी प्रक्रिया से जो गणित की प्रकृति का अहम हिस्सा है, रूबरू करवाना आवश्यक है।
	गणित की प्रकृति के अनुरूप कक्षा-6 से 8 के दौरान हम ज्यादा व्यापक और अपेक्षाकृत ज्यादा अमूर्त विचारों का अध्ययन शुरू करेंगे।
	समूह में वस्तुओं की संख्या, प्राकृत संख्याओं की समझ व उन पर हुई सामान्य संक्रियाओं से आगे बढ़कर हम संख्याओं का सामान्य प्रतिरूपण व नियम, चर की अवधारणा, सिद्ध करने की धारणा, व्यापीकृत नियमों, व्यवहारिक गणित, आदि के बारे में सीखेंगे। इसके साथ-साथ हम आकृतियों की रचना, प्रकार व आकार के बारे में समझेंगे और अपने ही आस-पास ढूंढ़ने का प्रयास करेंगे। इन कक्षाओं के दौरान हम आंकड़ों को व्यवस्थित करके प्रस्तुत करना व उनसे निष्कर्ष निकालना भी शुरू करेंगे।


	गणित सिखाने के बारे में प्रमुख बात यह है कि इसमें बच्चों को स्वयं समस्याएं हल करने का पर्याप्त मौका मिले। गणित बताने व समझाने से नहीं सीखा जाता वरन् समझने से व अपने दिमाग में ढांचे बनाने से आगे बढ़ता है। अतः हमें बच्चों को समझने व अपने दिमाग में उसका ढांचा बना लेने के मौके देने व इसका कौशल विकसित करने पर जोर देना चाहिए।

गणित शिक्षण
	हम जानते हैं कि गणित अध्ययन के समस्त क्षेत्रों तथा जिन्दगी के सभी क्रिया-कलापों में उपयोग में आता है। परन्तु यह उस उपयोग तक सीमित नहीं है। यद्यपि ठोस अनुभवों व ठोस वस्तुओं का इसके शुरू में बहुत महत्व है। इसमें सीखने वाले को क्रमशः अमूर्त विचारों को समझकर आगे बढ़ना होता है। इससे यह स्पष्ट है कि गणित शिक्षण का केन्द्र बिन्दु गणितीय अवधारणाओं को शिक्षार्थी को स्वयं बनाने में मदद देना है न कि उन्हें अवधारणाएं बताना अथवा रटाना। हमें गणित शिक्षण में प्रमुख बात सवाल समझाना नहीं वरन् बच्चों को सवालो को हल करने का बेहिचक प्रयास करने का मौका देना चाहिए। 
	इसलिए उच्च प्राथमिक स्तर के गणित शिक्षण में हमें ठोस वस्तुओं व अनुभवों के माध्यम से सीखे गए गणित का उपयोग करते हुए व्यापकीकृत गणितीय अवधारणा को बनाने में शिक्षार्थी को मदद देनी चाहिए। अतः सभी अध्यायों के शिक्षण में इस बात को रेखांकित कर लेना चाहिए कि आप अध्याय में कौन से गणितीय नियम व उसकी व्यापकीकृत अवधारणा को बनाना चाहते हैं। इसी गणितीय नियम व अवधारणा को शिक्षार्थी अपने आप से बना सके, इस बात को ध्यान में रखकर अभ्यास का ढाँचा व सवाल बनाना चाहिए। अभ्यास के प्रश्नों में शिक्षार्थी को स्वयं समस्याएँ हल करने का पर्याप्त मौका मिलना चाहिए।

उच्च प्राथमिक शाला में गणित शिक्षण के सामान्य उद्देश्य
1.	प्राथमिक स्तर के ज्ञान का सुदृढ़ीकरण हो सकेगा।
2.	बच्चों में वाणिज्य गणित, क्षेत्रमिति, प्रारम्भिक सांख्यिकी की अवधारणाएं विकसित करना।
3.	दैनिक जीवन में गणित के आधार की समझ व उसका उपयोग करने की क्षमता।
4.	वाणिज्य, गणित, क्षेत्रमिति, प्रारम्भिक सांख्यिकी संबंधी सरल समस्याओं को हल करने की क्षमता का 	विकास।
5.	रेखगणितीय प्रश्नों को हल करने की दक्षता विकसित करना, प्रश्न के विभिन्न चरणों के आपसी संबंधों 	एवं तार्किक अनुमान लगाने व गणितीय अवधारणा को समझना।
6.	प्रारम्भिक बीज गणित के आधार को समझना।
7.	सांख्यिकी, ग्राफ, चित्र, चार्ट, मॉडल की समझ, उनके प्रयोग की दक्षता प्राप्त करना।
8.	तर्क क्षमता, उपपत्ति व सिद्ध करने का तरीका, पैटर्न पहचानना।
9.	समस्याएं समझना व हल करने के साथ-साथ अवधारणाओं के आधार पर नए सवाल और समस्याएं 	बनाना।
10.	राष्ट्रीय एकता, एकरूपता, पर्यावरण सुरक्षा, छोटे परिवार का आदर्श, सामाजिक बुराईयों को दूर करना, 	समानता संबंधी जागरूकता विकसित करना। इन उद्देश्यों को भी ध्यान में रखते हुए गणित का 	पाठ्यक्रम बनाया गया है।
11.	कक्षा 6 में ऋणात्मक संख्याएँ, चर की अवधारणा व उनका उपयोग, समीकरण, संख्या समूहों की      	धारणा व उनके गुण तथा भिन्न संख्याओं पर समय लगाने की आवश्यता है, क्योंकि यह आगे के गणित 	का आधार हैं। इसी प्रकार रेखागणित की धारणा का सुदृढ़ परिचय इसी कक्षा में शुरू होता है। इन सभी 	के लिए पर्याप्त अभ्यास व मौके चाहिए होंगे। 

संचालक
राज्य शैक्षिक अनुसंधान और प्रशिक्षण परिषद्
छत्तीसगढ़, रायपुर

गणित के क्षेत्र में भारत का गौरवशाली योगदान
	
[bookmark: _GoBack]अब तक आपने भाषा एवं गणित को मुख्य विषय के रुप में पढ़ा है। गणित पढ़ाते समय आपके मन में यह जिज्ञासा अवश्य ही उत्पन्न हुई होगी कि इस महत्वपूर्ण विषय का उत्थान कैसे हुआ ? इसके अभ्युत्थान में भारतवासियों का क्या योगदान है ?
	भारत वर्ष में गणित के विकास का इतिहास अत्यन्त गौरवशाली है। आज सम्पूर्ण विश्व में शून्य पर आधारित दाशमिक स्थानमान अंक पद्धति का विकास भारत में ही हुआ था। सिन्धु सभ्यता की लिपि को आज पर्यन्त पढ़ा नहीं जा सका, परन्तु हड़प्पा संस्कृति के पुरातात्विक अवशेषों से यह पता चलता है कि उनका गणित ज्ञान विशेषकर क्षेत्रमिति का ज्ञान अत्यन्त उन्नत था। सिन्धु सभ्यता के क्षेत्रमिति के ज्ञान को आर्य भाषियों ने यज्ञ के लिए वेदियों के निर्माण में किया था।
	जब यूरोप में गणित के शोध के क्षेत्र में अंधकार का एक दौर चल रहा था, उस समय भारत में आर्यभट्ट, ब्रह्मागुप्त, महावीराचार्य, भास्कराचार्य, जैसे कई महान गणितज्ञ भारत में गणित की गौरवशाली परम्परा को आगे बढ़ा रहे थे।
	आर्यभट्ट ने वर्ग, वर्गमूल, घन, घनमूल, वर्गक्षेत्र, त्रिभुज का क्षेत्रफल, वृत्त का क्षेत्रफल, गोले का धनफल आदि का अनुमान लगाने का नियम बनाया। उन्होंने वृत्त की परिधि और व्यास का अनुपात जिसे हम  (पाई) के नाम से जानते हैं, चार दशमलव स्थानों तक शुद्ध प्राप्त किया।
	ब्रह्मगुप्त ने आर्यभट्ट की परम्परा को आगे गढ़ाते हुए गणित को और अधिक समृद्ध बनाया। ब्रह्मगुप्त पहले भारतीय गणितज्ञ हैं जिन्होंने, पाटीगणित (अंकगणित) और बीजगणित के रुप में गणित को दो भागों में बांटा एवं बीज गणित में शून्य का उपयोग करने वाले वे प्रथम भारतीय गणितज्ञ थे।
	भारतीय गणित की गौरवशाली परम्परा को आगे बढ़ाने में महावीराचार्य का बहुत बड़ा योगदान है। उन्होंने भिन्नों को जोड़ने तथा घटाने के लिए कई नियम दिए तथा भिन्नों से संबंधित कई मनोरंजक एंव रोचक उदाहरण दिए।
	भास्कराचार्य प्रथम गणितज्ञ थे जिन्होंने शून्य को एक परमाल्प (अत्यन्त छोटी) संख्या माना तथा यह कहा कि किसी संख्या को शून्य से भाग देने पर अनन्त प्राप्त होता है।
	इस प्रकार अनेकानेक भारतीय गणितज्ञों ने गणित के विकास के लिए अत्यन्त महत्वपूर्ण योगदान दिया जिनके कार्यों की सराहना सम्पूर्ण विश्व करता है।

